
Bugungi kunda ta'lim tizimida ta’lim texnologiyalardan foydalanish o'quv jarayonini samarali tashkil 

etishning asosiy vositalaridan biri hisoblanadi. Ayniqsa, boshlang'ich sinflarda o'qitish jarayonining sifatini 

yaxshilash va o'quvchilarning ongida chuqur iz qoldirish uchun innovatsion metodlar va texnologiyalardan 

foydalanish juda muhimdir. Etnopedagogika, ya'ni milliy pedagogika qadriyatlarini o'rganish va ulardan 

ta'lim jarayonida samarali foydalanish alohida o'rin egallaydi. Ta'lim texnologiyalari yordamida 

etnopedagogika na'munalarini taqdim etish, o'quvchilarning darslarga bo'lgan qiziqishini yanada oshiradi. 

Animatsiyalar, video va boshqa  materiallar yordamida milliy madaniyatni o'rganish jarayonini qiziqarli va 

jonli qilib o’tkazish mumkin. Ayniqsa, ta’lim texnologiyalari boshqa sohalardagi texnologik jarayonlar 

bilan uzluksiz boyib boradi va an’anaviy o’quv jarayoniga, uning samarasini oshirishga ta’sir ko’satishning 

yangi imkoniyatlarini yaratib beradi. 

Hozirgi kunda o’qitish, ta’lim jarayonida qo’llanishi zarur bo’lgan texnik vositalar, kompyuter, 

masofaviy o’qitishdan foydalanish, deb ta’kidlanadi. Hozirda ta’lim texnologiyasi yordamchi vosita bo‘lib 

qolmay balki, о‘quv jarayonining rivojlanishida katta rol o‘ynab, uning tashkiliy shakllari, metodlari, 

mazmunini o‘zgartiradigan yangi sistema deb tushunilmoqda. Bu esa, o‘z navbatida, o‘qituvchi va 

o‘quvchining pedagogik tafakkuriga o‘z ta’sirini ko‘rsatadi.Ta’lim texnologiyalar bilan bog’liq eng asosiy 

negizi – bu o’qituvchi va o’quvchining belgilangan maqsaddan samarali natijaga hamkorlikka erishishlari 

uchun tanlagan texnologiyalariga, ya’ni o’qitish jarayonida, maqsad bo’yicha kafolatlangan natijaga 

erishishda qo’llaniladigan ta’lim texnologiyasi o’qituvchi va o’quvchi o’rtasida hamkorlik faoliyatini 

tashkil eta olsa, har ikkalasi ijobiy natijaga erisha olsa,etnopedagogika namunalarini ta’lim 

texnologiyalarida qo’llay olsa, o’quv jarayonida o’quvchi mustaqil fikrlay olsa, ijodiy ishlay olsa, izlansa, 

tahlil eta olsa, o’zi xulosa qila olsa, o’ziga, guruhga, guruh esa unga baho bera olsa, o’qituvchi esa ularning 

bunday faoliyatlari uchun imkoniyat va sharoit yarata olsa,ta’lim jarayonida samarali natijaga erishgan 

hisoblanadi. 

Etnopedagogika namunalari asosida ta’lim texnologiyalardan foydalangan holda har bir dars, 

mavzu, o’quv predmetining o’ziga xos texnologiyasi bor, ya’ni o’quv jarayonida o’qitish texnologiyasi – 

bu yakka tartibdagi jarayon bo’lib, u o’quvchining ehtiyojidan kelib chiqqan holda bir maqsadga 

yo’naltirilgan, oldindan loyihalashtirilgan va kafolatlangan natija berishiga qaratilgan pedagogik jarayon 

hisoblanadi. O’tgan asrning 70-yillaridan boshlab pedagogik adabiyotlarda ta’lim texnologiyasi 

tushunchasining mohiyati ancha keng talqin etila boshlandi. Yaponiya olimi T.Sakomoto tomonidan 

“O’qitish texnologiyasi – bu o’qitishning maqbulligini ta’minlovchi yo’l- yo’riqlar tizimi bilan bog’liq 

bilimlar sohasi” deb izohlanadi. Rus olimi N.F.Talizina fikri bo’yicha: “Ta’lim texnologiya – belgilangan 

o’quv maqsadlariga erishishning oqilona usullarini aniqlashdan iborat” deb tushuntiriladi. I.Ya.Lernerning 

fikricha, Pedagogik texnologiya – o’quvchilar harakatlarida aks etgan o’qitish natijalari orqali ishonchli 

anglab olinadigan va aniqlanadigan maqsadni ifodalashni taqozo etadi. Ko’rinib turibdiki, ta’lim 

texnologiyasi belgilangan maqsad va mazmun asosida o’quv jarayonini loyihalash sifatida tashkil etilgan. 

O’tgan asrning 70-yillaridan boshlab pedagogik adabiyotlarda ta’lim texnologiyasi tushunchasining 

mohiyati ancha keng talqin etila boshlandi. 

 Yaponiya olimi T.Sakomoto tomonidan “O’qitish texnologiyasi – bu o’qitishning maqbulligini 

ta’minlovchi yo’l- yo’riqlar tizimi bilan bog’liq bilimlar sohasi” deb izohlanadi. Rus olimi N.F.Talizina 

fikri bo’yicha: “Pedagogik texnologiya – belgilangan o’quv maqsadlariga erishishning oqilona usullarini 

aniqlashdan iborat” deb tushuntiriladi. I.Ya.Lernerning fikricha, Pedagogik texnologiya – o’quvchilar 

harakatlarida aks etgan o’qitish natijalari orqali ishonchli anglab olinadigan va aniqlanadigan maqsadni 

ifodalashni taqozo etadi. Ko’rinib turibdiki, ta’lim texnologiyasi belgilangan maqsad va mazmun asosida 

o’quv jarayonini loyihalash sifatida tashkil etilgan.  

Ikkinchi sinflar misolida qaraydigan boʻlsak oʻquvchilarda milliy va etnik madaniyat anʼanalar, 

qadriyatlarga boʻlgan muhabbat ruhini tarbiyalashda etnopedagogika namunalarini oʻqish fanini oʻqitish 

jarayoniga integratsiya qilish oʻzini samarali natijasini beradi. Ikkinchi sinf oʻqish fani dasturi kiritilgan 

"Vatanimiz ajdodlari" kabi tarixiy mavzularni o'qitishda etnopedagogik metodlardan foydalanish, ularning 

milliy ruhini shakllantirish   muhim ahamiyat kasb etadi. O'zbekistonning boy tarixiy merosi va 

ajdodlarimizning erishgan yutuqlarini o'quvchilarga o'rgatish, nafaqat ularning bilimini oshiradi, balki 

vatanparvarlik tuyg'ularini ham o’zida mujassamlashtiradi. Zamonaviy ta'lim texnologiyalaridan 

foydalanish, ayniqsa 2-sinfda, o'quvchilarga mavzuni qiziqarli va esda qolarli tarzda taqdim etish imkonini 

yaratib beradi. "Vatanimiz ajdodlari" mavzusi o'quvchilarga o'z tarixini, madaniyatini va ajdodlarining 

yuksak fazilatlarini bilib olishlari  uchun ajoyib imkoniyat yaratib beradi. Bu mavzu orqali o'quvchilarga 

milliy qadriyatlar, urf-odatlar, va ajdodlarimizning muhim tarixiy roli haqida ta’kidlab o’tiladi. 

Etnopedagogika nuqtai nazaridan, bu mavzu o'quvchilarga o'z milliy kimligini anglashda turtki bo’ladi va 

ularni vataniga hurmat bilan munosabatda bo'lishga undaydi. "Vatanimiz ajdodlari" mavzusini o'qish 

jarayonida multimedia texnologiyalaridan foydalanish, o'quvchilarga mavzuni vizual tarzda tushuntirish 

imkonini beradi. Masalan, o'quvchilarga ajdodlarimizning ulug'vor tarixiy shaxslari Amir Temur, Alisher 

Navoiy, Mirzo Ulug'beklar  haqida qisqa video lavhalar yoki animatsiyalar ko'rsatish mumkin. Bu 

materiallar o'quvchilarda qiziqish uyg'otadi va mavzuga bo'lgan e'tiborlarini oshiradi.  Darsda Amir 

Temurning hayoti va ish faoliyati, Alisher Navoiyning o’zbek tili yaralishidagi o’rni, Mirzo Ulug’bekning 

astronomiya sohasidagi erishgan yuruqlari haqidagi animatsiyalarni  ko'rsatish orqali kutilgan natijaga 

erishish mumkin. O'quvchilar ko’rsatilgan animatsion lavhalar orqali vatanga muhabbat, milliy 

madaniyatimizga va tarixiy shaxslarga hurmat paydo bo’lishiga erishish mumkin.  

Boshlang'ich ta'limda etnopedagogika na'munalarini o'qitishda ta'lim texnologiyalaridan foydalanish 

pedagogik jarayonni yangilash , samarali qilish , millatning turmush tarzi, madaniy yaratuvchanligi , uning 

boy tarixi  uchun muhim vositadir. Multimedia, interaktiv texnologiyalar va onlayn resurslar orqali 

o'quvchilarga milliy madaniyatni o'rgatish nafaqat bilimlarni chuqurlashtirish, balki yosh avlodni o'z 

xalqining qadriyatlariga sodiq, madaniyatni hurmat qiluvchi fuqarolar qilib tarbiyalash imkonini beradi. 

Shu bilan birga, zamonaviy texnologiyalar yordamida etnopedagogikaning na'munalarini o'rgatishda 

o'quvchilarning qiziqishini oshirish, ijodiy fikr yuritish va mustaqil bilim olish ko'nikmalarini 

rivojlantirishga ham katta yordam berib kelmoqda. 

